
ᓄᓇᕗᑦ ᑐᓐᖓᕕᒃ ᐃᑲᔫᑎᒃᓴᓕᕆᔨᒃᑯᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᑦ 

 
ᓄᓇᕗᑦ ᑐᓐᖓᕕᒃ ᑎᒥᖓ ᐊᐅᓚᑦᓯᔨᐅᔪᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᒃᓴᓂᒃ, ᑎᒍᒥᐊᖅᑕᑦ ᓄᓇᕗᑦ ᑐᓐᖓᕕᒃ 
ᐃᑲᔫᑎᒃᓴᓕᕆᔨᒃᑯᓄᑦ ᑖᒃᑯᐊ ᓴᖅᑭᖅᑕᐅᓚᐅᖅᑐᑦ ᐊᒥᐊᒃᑯᓂᒃ ᐊᐅᓚᑦᓯᔪᒃᓴᒫᖑᑎᑕᐅᓪᓗᑎᒃ 
ᐃᓕᓐᓂᐊᕆᐊᖃᑦᑕᖅᑐᒥᓃᑦ ᐊᑭᓕᐅᓯᐊᑦᓴᖏᓐᓂᒃ ᑮᓇᐅᔭᓂᒃ ᒪᓕᑦᑐᒋᑦ ᐃᓕᓐᓂᐊᕆᐊᖃᑦᑕᖅᑐᒥᓃᑦ 
ᐊᑭᓕᖅᑕᐅᔾᔪᑎᓄᑦ ᐊᖏᖃᑎᒌᒍᑎᓂᒃ.  
 
ᑐᒃᓯᕋᐅᓯᐅᕐᕕᒃᓴᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᓂᒃ ᒪᑐᐃᖓᓂᐊᖅᑐᖅ ᔪᓚᐃ 1, 2020-ᒥᓂᒃ ᐃᓱᐊᓄᑦ ᐊᐅᒡᒍᓯ 
31, 2020 ᖃᐅᔨᓴᐅᑦ/ᓯᕿᓐᖑᔭᖅ 5-ᒧᓄᑦ ᐅᓐᓄᓴᒃᑯᑦ ᕿᑎᕐᒥᐅᑦ ᖃᐅᔨᓴᐅᑖᒍᑦ. 
 
ᑐᒃᓯᕋᐅᓯᐅᕈᓐᓇᖅᑐᑦ  
ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᑎᒍᑦ ᑐᒃᓯᕋᐅᓯᐅᕈᓐᓇᖅᑐᑦ, ᐃᓕᓐᓂᐊᑐᐊᕈᑎᒃ ᐅᑉᕙᓘᓐᓃᑦ 
ᐃᓕᓐᓂᐊᓛᑐᐊᕈᑎᒃ ᑖᒃᑯᓇᓂ ᐊᑖᓃᑦᑐᓂ ᑐᒃᓯᕋᐅᓯᐅᕈᓐᓇᖅᑎᑕᐅᔪᓄᑦ. ᓄᓇᖃᕐᓂᖏᑦ ᓇᓂ ᐊᑐᕆᐊᑐᓐᖏᑦᑐᑦ 
ᐅᑉᕙᓘᓐᓃᑦ ᐅᑭᐅᖏᓐᓄᑦ ᐃᓱᓕᑦᑕᕐᕕᖃᓐᖏᑦᑐᖅ.  
 
ᓄᓇᕗᒻᒥ ᐃᓄᐃᑦ ᐊᑎᖃᖃᑕᐅᓂᕐᒧᑦ ᓈᓴᐅᑖ ᐱᔭᕆᐊᓕᒃ, ᐊᒻᒪᓗ ᓇᓗᓇᐃᒃᑯᑕᕐᒥᒃ ᐊᔾᔨᓐᖑᐊᓕᒻᒥᒃ ᑭᓇᑐᓂᖓᓂᒃ 
ᓇᓗᓇᐃᕐᓯᒍᑎᒥᒃ, ᓲᕐᓗ ᐃᓅᓕᕐᕕᑦᓯᐅᑎᖓ, ᐊᔾᔨᓐᖑᐊᖃᕐᓗᓂ ᓇᓗᓇᐃᒃᑯᑕᖓ, ᐊᖁᑦᑐᕐᓯᐅᑎᒥᒃ ᓚᐃᓴᒥᒃ 
ᐅᑉᕙᓘᓐᓃᑦ ᓄᓇᓕᕐᔪᐊᓄᑦ ᐊᓯᖏᓐᓄᑦ ᐃᑳᕈᑎᒥᒃ. 
 
ᐃᓕᓐᓂᐊᖅᑏᑦ ᐊᑐᓂᕐᓗᑦᑐᑦ ᑮᓇᐅᔭᓂᒃ, ᓯᓚᐃᕐᕆᑦᓯᔪᓪᓗ ᐃᑲᔪᑎᒃᓴᓕᕆᔨᒃᑯᓐᓄᑦ ᐅᑉᕙᓘᓐᓃᑦ ᑐᓂᓯᓐᖏᑉᐸᑕ 
ᖃᐅᔨᔭᐅᔪᒪᔪᒥᒃ ᖃᐅᔨᓴᕈᑕᐅᒍᑎᒃᓴᒧᑦ ᑐᒃᓯᕋᐅᓯᐅᕈᓐᓇᐃᓪᓕᓂᐊᖅᑐᑦ ᑭᖑᓂᐊᓂ ᐊᕐᕌᒍᒥ(ᓂ). 
 
ᐃᓕᓐᓂᐊᑲᓐᓂᖅᑐᓄᑦ ᐃᑲᔪᖅᑕᐅᔾᔪᑎᒃᓴᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔪᖅᑕᐅᔾᔪᑎᒃᓴᑦ $2500.00 ᑐᓂᔭᐅᓂᐊᖅᑐᑦ ᑎᑭᐅᑎᓯᒪᔪᓄᑦ 200 ᐃᓕᓐᓂᐊᖅᑎᓄᑦ 
ᐃᓕᓐᓂᐊᑲᓐᓂᓂᐊᖅᑐᓄᑦ, ᑐᓂᔭᐅᓂᐊᖅᑐᑦ ᐅᑭᐊᑦᓵᒧᑦ ᐃᓕᓐᓂᐊᓇᕐᒧᑦ ᐊᒻᒪᓗ ᐅᑭᐅᒧᑦ ᐃᓕᓐᓂᐊᓇᕐᒧᑦ. 
ᐃᓕᓐᓂᐊᖅᑏᑦ ᓇᓗᓇᐃᖅᑕᐅᓯᒪᒍᑎᖃᕆᐊᓖᑦ ᐃᓕᓐᓂᐊᑲᓐᓂᓂᐊᕐᓂᖏᓐᓂᒃ ᐅᑭᐅᒃᑯᑦ ᐃᓕᓐᓂᐊᓇᕐᒥ 
ᑐᓂᔭᐅᔪᓐᓇᖁᓪᓗᒋᑦ ᐊᐃᑉᐸᖓᓂᒃ ᑐᓂᔭᐅᔪᒃᓴᒥᒃ. 
 
ᑐᒃᓯᕋᕈᓐᓇᖅᑐᑦ ᐃᑲᔫᓯᐊᒃᓴᓂᒃ 
ᓄᓇᕗᒻᒥ ᐃᓄᐃᑦ ᐃᓕᓐᓂᐊᖅᑏᑦ ᑐᒃᓯᕋᐅᑎᖏᑦ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᒃᓴᓂᒃ ᐃᓱᒪᒃᓴᕐᓯᐅᕈᑕᐅᓂᐊᖅᑐᑦ 
ᐃᓕᓐᓂᐊᕐᐸᑕ ᐅᑯᓇᓂ ᓇᓕᑐᐃᓐᓇᖏᓐᓂᒃ ᐃᑲᔫᓯᐊᖅᑖᕈᓐᓇᕐᕕᐅᔪᓂ; 
 

1) ᐃᓕᓐᓂᐊᕐᐸᑕ ᐃᓕᓴᕆᔭᐅᔾᔪᑎᑖᕋᓱᐊᕐᓗᑎᒃ ᖁᑦᓯᓂᕐᓴᒥᒃ ᐅᑉᕙᓘᓐᓃᑦ ᓇᓗᓇᐃᒃᑯᑕᒻᒪᕆᒻᒥᒃ,  
2) ᐃᓕᓴᕆᔭᐅᔾᔪᑎᑖᕋᓱᐊᖅᑐᑦ ᐃᓕᓐᓂᐊᓂᒃᑯᑦ ᒪᕐᕉᓐᓂ ᐊᕐᕌᒎᓐᓂ ᐊᑯᓂᐅᓂᕐᓴᓘᓐᓃᑦ, 
3) ᐃᓕᓐᓂᐊᑲᓐᓂᖅᑐᑦ ᐸᕐᓇᓂᕐᒧᑦ ᐊᑕᐅᓯᕐᒥᒃ ᐊᕐᕌᒍᒥ ᖁᑦᓯᓂᕐᓴᒥᒃ ᐃᓕᓐᓂᐊᖅᑐᑦ ᐊᑯᓂᐅᓂᕐᓴᓘᓐᓃᑦ, 

ᐱᓇᓱᐊᒐᖓ ᐸᕐᓇᓂᕐᒧᑦ ᐃᓕᓐᓂᐊᖅᑎ ᐃᓕᓐᓂᐊᕆᐊᕐᓯᒪᔪᖅ ᐃᓕᓴᕆᔭᐅᔾᔪᑎᒻᒪᕆᑦᑖᕋᓱᐊᕐᓂᕐᒧᑦ 
ᑐᕌᖓᔪᒥᒃ ᐅᑉᕙᓘᓐᓃᑦ ᓇᓗᓇᐃᒃᑯᑕᖅᑖᕋᓱᐊᕐᓂᕐᒧᑦ ᑎᑎᕋᕐᓯᒪᓂᖓᒍᑦ (1) ᐊᒻᒪᓗ (2) ᑖᒃᑯᓇᓂ. 
 
ᐃᓕᓴᕆᔭᐅᓯᒪᔪᒥ ᐊᒻᒪᓗ ᖁᑉᕙᕆᐊᕈᑎᑖᕋᓱᐊᕐᓂᕐᒧᑦ ᐃᓕᓐᓂᐊᑲᓐᓂᖅᑐᓄᑦ ᐃᓕᓐᓂᐊᕕᒻᒥ ᓲᕐᓗ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕕᔾᔪᐊᒥᓘᓐᓃᑦ (ᐃᓚᒋᔭᐅᓪᓗᑎᒃ ᐃᓕᓐᓂᐊᑲᓐᓂᖅᑐᑦ ᐃᖅᑲᓇᐃᔭᕆᐅᕐᓴᖅᑐᑦ/ 
ᓴᓇᔭᕆᐅᕐᓴᓂᕐᒧᑦ ᐊᑭᓕᕐᓲᑏᑦ) 

 
ᓄᓇᕗᒻᒥ ᐃᓄᐃᑦ ᐃᓕᓐᓂᐊᖅᑏᑦ ᑐᒃᓯᕋᐅᑎᖏᑦ ᐊᔪᕈᓐᓃᓴᖅᑐᓄᑦ ᐊᒻᒪᓗ ᐃᖅᑲᓇᐃᔮᒥᓂᒃ ᖁᑉᕙᕆᐊᕋᓱᐊᖅᑐᑦ 
ᐃᓱᒪᒃᓴᕐᓯᐅᕈᑕᐅᓂᐊᖅᑐᑦ ᐃᓕᓐᓂᐊᕐᐸᑕ ᐅᑯᓂᖓ ᓇᓕᑐᐃᓐᓇᖏᓐᓂᒃ ᐃᑲᔫᓯᐊᖅᑖᕈᑕᐅᒍᓐᓇᖅᑐᓂᒃ; 
 



− ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᖅᑕᐅᔪᒧᑦ ᓴᓇᔭᐅᓂᕐᒧᑦ, ᐃᖅᑲᓇᐃᔮᒥᒃ ᖁᑉᕙᕆᐊᕋᓱᐊᕐᓂᕐᒧᑦ, 
ᐱᓕᖕᒪᓴᕐᓂᕐᒧᑦ, ᐊᔪᕈᓐᓃᓴᕐᓂᕐᒧᑦ ᓯᑕᒪᓂᒃ ᐱᓇᓱᐊᕈᓯᕐᓂᒃ ᐃᓕᓐᓂᐊᓂᐊᕐᐸᑦ ᐊᑯᓂᐅᓂᕐᓴᓘᓐᓃᑦ 
(ᐃᓚᒋᔭᐅᓗᑎᒃ ᓴᓇᔨᒃᓴᐅᓂᕐᒧᑦ ᐸᕐᓇᓐᓂᖅ, G.R.E.A.T, ᐊᓯᖏᓐᓄᓪᓗ) ᐅᑉᕙᓘᓐᓃᑦ ᐊᓐᖑᑎᒋᐊᖅᑐᑦ 
ᐃᓕᓐᓂᐊᕐᓯᒪᔭᒥᓂᒃ (ᓲᕐᓗ, A.B.E, P.A.S.S. G.E.D, ᐃᓕᓐᓂᐊᕈᑎᒃᓴᒧᑦ ᐃᓯᕈᑎᒃᓴᑦ, ᐊᓯᖏᓪᓗ.).  

 
ᐃᓕᓐᓂᐊᑲᓐᓂᖅᑐᓄᑦ ᓯᕗᓪᓕᕐᐹᓄᑦ 200−ᓄᑦ ᑐᒃᓯᕋᐅᓯᐅᕐᓯᒪᔪᓄᑦ ᐃᓂᖅᓯᒪᑦᓯᐊᖅᑐᓂᒃ ᐊᒻᒪᓗ ᐊᔪᕈᓐᓃᕐᓴᕐᓂᕐᒧᑦ 
ᐊᒻᒪᓗ ᐃᖅᑲᓇᐃᔮᒧᑦ ᖁᑉᕙᕆᐊᕋᓱᐊᖅᑐᓄᑦ ᐃᓕᓐᓂᐊᑲᓐᓂᖅᑐᓄᑦ ᑐᓂᔭᐅᓂᐊᖅᑐᑦ ᓯᕗᓪᓕᕐᐹᓄᑦ ᐃᓂᕐᓯᒪᔪᓄᑦ 
ᑐᒃᓯᕋᐅᑎᓄᑦ, ᑐᒃᓯᕋᐅᓯᐅᖅᑳᖅᑐᑐᐃᓐᓇᐃᑦ ᑐᓂᔭᐅᓗᑎᒃ, ᑕᐃᒪᐃᒻᒪᑦ ᐱᖕᒪᕆᐅᕗᖅ ᐃᓂᕐᓯᒪᑦᓯᐊᕆᐊᖃᕐᓂᖓ 
ᑐᒃᓯᕋᐅᓯᐊᕆᔭᕕᑦ (ᐃᓚᒋᔭᐅᓗᑎᒃ ᐃᑲᔪᕐᓯᒍᑏᑦ ᑎᑎᕋᕐᓯᒪᔪᑦ) ᕿᓚᒥᐅᓂᕐᐹᒃᑯᑦ ᐃᓱᓕᑉᕕᑦᓴᖓ ᑐᒃᓯᕋᐅᓯᐅᕐᓂᕐᒧᑦ 
ᑎᑭᓐᖏᓐᓂᖓᓂ. 
 
ᑐᒃᓯᕋᐅᓯᐊᓄᑦ ᒪᓕᒃᑕᐅᔭᕆᐊᓖᑦ 
ᑐᒃᓯᕋᐅᑎᓄᑦ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᓃᖃᑕᐅᒋᐊᓖᑦ: 
 

a) ᐅᓪᓗᖓ ᑐᒃᓯᕋᓯᐅᕐᕕᒋᔭᑦ; 
b) ᐊᑎᖓ ᑐᒃᓯᕋᖅᑐᖅ ᐊᒻᒪᓗ ᑐᓐᖓᕕᒃᑯᓐᓂ ᐊᑎᖃᖃᑕᐅᔪᓄᑦ ᓈᓴᐅᑖ ᐊᐅᒃᑕᔫᒥ; 
c) ᑐᕌᕈᑖ ᖃᐅᔨᒋᐊᕐᕕᒃᓴᖓᓗ ᑐᒃᓯᕋᖅᑑᑉ; 
d) ᐃᓕᓐᓂᐊᖅᑕᖓᑕ ᓇᓗᓇᐃᕐᓯᒪᓂᖓ ᐊᒻᒪᓗ ᓇᓗᓇᐃᕈᑎ ᐃᓕᓐᓂᐊᖃᑦᑕᕐᓂᖓᓂ (ᓲᕐᓗ, ᑎᑎᖅᑲᖅ 

ᐃᓕᓐᓂᐊᓂᕐᒧᑦ ᐊᒻᒪᓗ/ᐅᑉᕙᓘᓐᓃᑦ ᐃᓕᓐᓂᐊᕐᓂᖓᓄᑦ ᓇᓗᓇᐃᕐᓯᒍᑦ ᐃᓕᓐᓂᐊᕐᓂᕆᓚᐅᖅᑕᖓᓂᒃ); 
e) ᐃᖅᑲᓇᐃᔭᖅᑐᕐᓯᐅᑎᖓ ᑐᒃᓯᕋᖅᑑᑉ ᑖᒃᓯᓄᑦ ᓇᓕᖅᑲᖅᑖᕈᑎᒃᓴᖅ; 
f) ᐊᑎᓕᐅᕐᓯᒪᔪᖅ ᓇᓗᓇᐃᕈᑦ ᑎᑎᕋᕐᕕᒃᓴᖅ ᓇᓗᓇᐃᕐᓯᓯᒪᔪᖅ ᒪᓕᒐᑦᓴᓂᒃ ᐃᓕᓐᓂᐊᖅᑕᐅᔪᒧᑦ; ᐊᒻᒪᓗ 
g) ᐊᓯᖏᓐᓂᒃ ᑖᒃᑯᓄᖓ ᐊᒃᑐᐊᔪᓂᒃ ᐅᑉᕙᓘᓐᓃᑦ ᑐᒃᓯᕋᕐᔫᒥᖃᑦᑕᓂᐊᕐᒥᔪᖅ ᐊᐅᓚᑦᓯᔨ 

ᖃᐅᔨᒪᒃᑲᓐᓂᕈᑎᒃᓴᓂᒃ  
 

ᑐᒃᓯᕋᐅᓯᐅᕐᓂᕐᒧᑦ ᐃᓱᓕᑉᕕᑦᓴᖓ 
ᑐᓂᓯᓯᒪᒋᐊᓕᒃ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᓂᒃ ᒪᑐᐃᖓᓂᖓᓂ ᔪᓚᐃ 1-ᐊᐅᒡᒍᓯ 31, 2020 
 
ᑐᒃᓯᕋᐅᑏᑦ ᑐᓂᔭᐅᔪᓐᓇᖅᑐᑦ  
ᑐᒃᓯᕋᐅᑏᑦ ᑐᓐᖓᕕᒃᑯᑦ ᐃᑭᐊᖅᑭᕕᖓᓂᒃ ᐱᔭᐅᔪᓐᓇᖅᑐᑦ ᐅᕙᓐᖓᑦ www.tunngavik.com ᐅᑉᕙᓘᓐᓃᑦ ᓄᓇᑦᓯᓐᓂ 
ᑐᖅᑲᑕᕐᕕᒻᒥᒃ. ᑐᒃᓯᕋᐅᑎᓂᒃ ᐊᐅᓪᓚᑎᑦᓯᕕᑦᓴᖅ ᖃᕆᓴᐅᔭᒃᑯᑦ, ᓱᒃᑲᔪᒃᑯᓘᓐᓃᑦ ᐅᑉᕙᓘᓐᓃᑦ ᑎᑎᖅᑲᓂᐊᕐᕕᒃᑯᑦ 
ᐅᑉᕙᓘᓐᓃᑦ ᐱᓕᕆᐊᒃᓴᓕᕆᔨᒨᕈᔾᔭᐅᓗᑎᒃ. ᐊᐅᓪᓚᖅᑎᒍᓐᓇᖅᑕᑎᑦ ᑐᕌᕈᑎᖓᓄᑦ ᐅᕗᖓ: 
 
ᐱᓕᕆᐊᒃᓴᓕᕆᔨ    Program Officer 
ᓄᓇᕗᑦ ᑐᓐᖓᕕᒃ ᐃᑲᔫᑎᒃᓴᓕᕆᔨᒃᑯᑦ Nunavut Tunngavik Foundation 
ᑎᑎᖅᑲᖃᐅᑖ 280   P.O. Box 280 
ᑲᖏᕐᖠᓂᖅ, ᓄᓇᕗᑦ X0C 0G0  Rankin Inlet, NU X0C 0G0 
ᓱᒃᑲᔪᒃᑰᕈᑖ: (867)-645-5414   Fax: (867)-645-5414  
foundation@tunngavik.com  foundation@tunngavik.com 
 
ᐱᓕᕆᐊᖑᓂᖓ 
ᑐᒃᓯᕋᐅᑦ ᐊᐅᓪᓚᖅᑎᑕᐅᓯᒪᓕᖅᑲᑦ ᐱᓕᕆᐊᒃᓴᓕᕆᔨᒧᑦ, ᐱᓕᕆᐊᒃᓴᓕᕆᔨᐅᑉ ᑲᑎᕐᓱᓂᐊᖅᑕᖏᑦ ᑐᒃᓯᕋᐅᑎᓕᒫᑦ 
ᐃᓂᕐᓯᒪᑦᓯᐊᕋᓗᐊᕐᒪᖔᑕ ᐊᒻᒪᓗ ᐃᓕᓐᓂᐊᕆᐊᖃᑦᑕᕐᓂᖏᑦ ᓇᓗᓇᐃᕐᓯᒪᓗᑎᒃ. ᐃᓂᕐᓯᒪᓐᖏᑦᑐᓂᒃ ᑐᒃᓯᕋᐅᑎᓂᒃ 
ᐅᑉᕙᓘᓐᓃᑦ ᐊᐅᓚᑦᓯᔨ ᑐᑭᓯᒋᐊᒃᑲᓐᓂᕈᑎᒥᒃ ᐱᔪᒪᑉᐸᑦ, ᐅᑎᖅᑎᑕᐅᓂᐊᖅᑐᑦ ᑐᒃᓯᕋᖅᑐᒧᑦ ᐃᓂᕐᓯᒪᒋᐊᖃᕐᓂᖓᓄᑦ. 
ᐱᖕᒪᕆᐅᕗᖅ ᑐᓂᓯᔭᕆᐊᖃᕐᓃᑦ ᑐᒃᓯᕌᖑᔪᓂᒃ ᖃᐅᔨᒪᒃᑲᓐᓂᕈᒃᓴᓂᒃ ᐊᐅᓚᑦᓯᔨᒧᑦ ᕿᓚᒥᐅᓂᕐᐹᒃᑯᑦ ᐱᔾᔪᑎᒋᓪᓗᒍ 
ᑐᒃᓯᕋᐅᑏᑦ ᐋᖅᑭᑦᓯᒪᔭᐅᓂᐊᕐᒪᑕ ᐅᑕᖅᑭᐅᔾᔭᐅᑐᐃᓐᓇᖁᓇᑎᑦ ᐱᓕᕆᐊᖑᓕᕐᐸᑕ ᑭᓯᐊᓂ ᑕᒪᕐᒥᑦᓯᐊᖅ ᖃᐅᔨᒪᔾᔪᑎᑦ 
ᑐᓂᔭᐅᓯᒪᔪᐃᓐᓇᑉᐸᑕ. 
 

http://www.tunngavik.com/

ᐱᓕᕆᐊᒃᓴᓕᕆᔨ ᑐᓂᓯᓂᐊᖅᑐᖅ ᐃᓂᕐᓯᒪᔪᓂᒃ ᑐᒃᓯᕋᐅᑎᓂᒃ ᓂᕈᐊᖅᑏᑦ ᑲᑎᒪᔨᕋᓛᖏᓐᓄᑦ. ᑐᒃᓯᕋᐅᑎᓕᒫᑦ 
ᕿᒥᕐᕈᔭᐅᒌᕐᐸᑕ ᐊᒻᒪᓗ ᐊᖏᖅᑕᐅᓗᑎᒃ ᓂᕈᐊᖅᑏᑦ ᑲᑎᒪᔨᕋᓛᖏᓐᓄᑦ, ᐊᐅᓚᑦᓯᔨ ᓇᓗᓇᐃᕆᓂᐊᖅᑐᖅ 
ᑎᑎᖅᑲᒃᑯᑦ ᐊᒻᒪᓗ ᐊᐅᓚᑕᐅᓕᕐᓗᓂ ᐊᑭᓕᐅᑎᒃᓴᖅ ᑐᓂᔭᐅᓂᐊᖅᑐᒧᑦ ᒪᕐᕉᓕᖅᑲᖓᓗᓂ. ᐊᑏ ᓂᕆᐅᑐᐃᓐᓇᕆᑦ 
ᐅᑕᖅᑭᓂᐊᕐᓂᕐᓂᒃ 30-ᓂᒃ 60-ᓄᑦ ᐅᓪᓗᓂᒃ ᑐᒃᓯᕋᐅᑏᑦ ᕿᒥᕐᕈᔭᐅᒋᐊᖃᖅᑎᓪᓗᒋᑦ ᓂᕈᐊᖅᑏᑦ ᑲᑎᒪᔨᕋᓛᖏᓐᓄᑦ.  
 
ᐊᑭᓕᖅᑕᐅᔾᔪᑏᑦ ᐴᖅᑕᐅᓂᐊᖅᑐᑦ ᑮᓇᐅᔭᒃᑯᕕᖕᓄᑦ ᑐᓂᓯᓯᒪᒍᕕᑦ ᓄᖑᑎᓯᒪᔪᒥᒃ ᓯᒃᑭᑦᓴᖅ ᓇᓕᖅᑲᖓᓂᒃ 
ᑐᒃᓯᕋᐅᓯᐊᖕᓄᑦ. ᐊᓯᐊᒎᕐᓂᐊᕐᐸᑦ, ᓯᒃᑭ/ᑮᓇᐅᔭᒃᓴᖅ ᑎᑎᖅᑲᓂᐊᕐᕕᒃᑯᑦ ᐃᓕᓐᓄᑦ ᐊᐅᓪᓚᖅᑕᐅᓂᐊᖅᑐᖅ ᑐᕌᕈᑎᒧᑦ 
ᑐᓂᓯᒪᔭᕐᓄᑦ. ᑖᒃᓯᓄᑦ ᓇᓕᖅᑲᓂᒃ ᐊᐅᓪᓚᑎᑦᓯᕕᐅᓂᐊᕐᒥᔪᑎᑦ ᐊᖏᕐᕋᕕᑦ ᑐᕌᕈᑖᓄᑦ ᑖᒃᓯᓄᑦ ᐅᑎᖅᑐᒃᓴᔭᓂ. 
 
ᐃᑲᔫᓯᐊᖅᑖᖅᑐᑦ ᓇᓗᓇᐃᕐᓯᒍᑎᒥᖕᓂᒃ ᑐᓂᓯᖁᔭᐅᑐᐃᓐᓇᕆᐊᓖᑦ ᐱᐊᓂᖕᓂᕐᒥᓂᒃ ᐃᓕᓐᓂᐊᖅᑕᒥᓂᒃ/ 
ᐃᓕᓐᓂᐊᕈᑎᒥᓂᒃ ᓇᓗᓇᐃᕐᓯᒪᔭᒥᓂᒃ ᑐᒃᓯᕋᐅᑎᓂ. ᒪᐅᓇᐃᓐᓇᖅ ᓄᖅᑲᖅᑐᑦ ᐃᓕᓐᓂᐊᖅᑕᒥᓂᒃ/ 
ᐃᓕᓐᓂᐊᕈᑎᒥᓂᒃ ᐅᑉᕙᓘᓐᓃᑦ ᑐᒃᓯᕌᖑᔪᓂᒃ ᖃᐅᔨᒪᔭᐅᔾᔪᑎᒃᓴᓂᒃ ᐃᓘᓐᓈᖏᓐᓂᒃ ᐅᑉᕙᓘᓐᓃᑦ ᐃᓚᐃᓐᓇᖏᓐᓂᒃ 
ᐅᑎᖅᑎᑦᓯᖁᔭᐅᓂᐊᖅᑐᑦ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᕆᓚᐅᖅᑕᒥᓂᒃ ᐃᓱᒪᕐᓲᑎᒋᓗᓂᐅᒃ ᐱᓕᕆᐊᒃᓴᓕᕆᔨᐅᑉ. 
 
ᐅᓐᓂᓗᓐᓂᕐᒧᑦ ᐱᔪᓐᓇᐅᑦ  
ᑐᒃᓯᕋᖅᑐᖅ ᑐᒃᓯᕋᐅᑎᖓ ᐊᖏᖅᑕᐅᖏᑉᐸᑦ ᐅᓐᓂᓗᓐᓂᕐᒧᑦ ᐱᔪᓐᓇᐅᑎᓕᒃ ᐱᕕᒃᓴᖃᖅᑐᓂ 60−ᓂᒃ ᐅᓪᓗᓂᒃ 
ᑎᑎᖅᑲᐅᓯᐊᓚᐅᕐᓂᖓᑕ ᑭᖑᓂᐊᓂ ᐱᓕᕆᐊᒃᓴᓕᕆᔨᒥᒃ. ᐅᓐᓂᕐᓘᑎᖏᑦ ᑐᒃᓯᕋᕐᓯᒪᔫᑉ ᑎᑎᕋᕐᓯᒪᒋᐊᓖᑦ 
ᐊᐅᓪᓚᖅᑎᑕᐅᓗᑎᓪᓗ ᐱᓕᕆᐊᒃᓴᓕᕆᔨᒧᑦ. 
 
ᐃᑲᔫᓯᐊᑦ ᐊᑭᓕᕐᓲᑕᐅᒍᓐᓇᖅᑐᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᖅᑐᑦ ᐊᑐᕈᓐᓇᖅᑐᑦ ᐃᓕᓐᓂᐊᓂᕐᒧᑦ ᐊᑭᓖᒍᑎᒋᓗᒋᑦ: 
 

a) ᐃᓕᓐᓂᐊᕕᒻᒦᓂᕐᒧᑦ ᐊᑭᓕᐅᑎ, 
b) ᐊᑦᑐᐊᔪᓄᑦ ᐊᑭᓕᕐᓱᕆᐊᓕᓐᓄᑦ,  
c) ᐅᖃᓕᒫᒐᕐᓄᑦ, ᓱᓇᒃᑯᑖᓄᑦ ᐊᒻᒪᓗ ᐃᓕᓐᓂᐊᓂᕐᒧᑦ ᓱᓇᒃᑯᑖᓄᑦ, 
d) ᐃᖏᕐᕋᔾᔪᑎᓄᑦ ᑐᔪᕐᒥᔾᔪᑎᓄᓪᓗ, 
e) ᐃᓅᓇᓱᐊᕐᓂᕐᒧᑦ ᐊᑭᓕᕆᕐᓱᕆᐊᓕᖕᓄᑦ, ᐃᓚᒋᔭᐅᓗᑎᒃ ᓄᑕᖅᑲᑦ ᐸᖅᑭᔭᐅᔾᔪᑎᖏᓐᓄᑦ ᓂᕆᔾᔪᑎᓄᓪᓗ, 

ᐊᒻᒪᓗ  
f) ᐃᓕᓐᓂᐊᖅᑎᐅᑉ ᐊᑭᓕᑦᓴᖏᓐᓄᑦ. 

 
ᑎᑎᕋᕐᓯᒪᓗᑎᒃ ᐊᑏᑦ ᑕᑯᑦᓴᐅᑎᑕᐅᓂᐊᖅᑐᑦ 
ᐃᓕᓐᓅᖓᔪᓕᒫᑦ ᖃᐅᔨᒪᔭᐅᔾᔪᑎᑎᑦ ᑐᒃᓯᕋᐅᑎᓐᓃᖔᖅᑐᑦ ᓴᖅᑭᑕᐅᔾᔮᖏᑦᑐᑦ ᐊᑎᓕᐅᕐᓯᒪᓐᖏᒃᑯᕕᑦ. ᑭᓯᐊᓂ, 
ᓄᓇᕗᑦ ᑐᓐᖓᕕᒃ ᑎᒥᖓ ᓴᖅᑭᔮᖅᑎᑦᓯᒍᓐᓇᖅᑐᖅ ᐊᑎᕐᓂᒃ ᑎᑎᕋᕐᓯᒪᔪᓂ ᐃᑲᔫᓯᐊᖅᑖᕐᓯᒪᔪᓂ ᑐᓐᖓᕕᒃᑯᑦ 
ᐃᑭᐊᖅᑭᕕᖓᓂ ᐅᕙᓂ https://www.tunngavik.com    
 
ᐊᑐᐊᒐᑦ 
ᑐᑭᓯᒋᐊᒃᑲᓂᕐᕕᒃᓴᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᒃᓴᓅᖓᔪᓂᒃ, ᐅᖃᓕᒫᕐᓗᒋᑦ ᐃᓕᓐᓂᐊᑲᓐᓂᖅᑐᓄᑦ 
ᐃᑲᔫᓯᐊᒃᓴᓄᑦ ᐊᑐᐊᒐᑦ ᓄᓇᕗᑦ ᑐᓐᖓᕕᒃ ᑎᒥᖓᑕ ᐃᑭᐊᖅᑭᕕᖓᓂ ᐅᕙᓂ https://www.tunngavik.com   

